
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᖅ 
 

ᑲᑎᒪᔨᐊᓛᑦ ᑲᑎᒪᕕᔾᔪᐊᕐᑎᑦᓯᓂᐊᕐᑐᑦ  
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓕᐊᖑᓇᓱᐊᕐᑐᑦ ᐱᔾᔪᑎᒋᓪᓗᒋᑦ 

 
ᐃᖃᓗᐃᑦ, ᓄᓇᕗᑦ (ᓯᑉᑎᒻᒪ 24, 2007) - ᒪᓕᒐᓕᐅᕐᑏᑦ ᑲᑎᒪᔨᕐᔪᐊᖏᑦᑕ ᑲᑎᒪᔨᐊᓛᖏᑦ ᐊᔭᐅᖅᑏᑦ 
ᑲᑎᒪᕕᔾᔪᐊᕐᑎᑦᓯᓂᐊᕐᖓᑕ ᓈᓚᑲᑕᓪᓗᑎᒃ ᑭᒃᑯᑐᐃᓐᓇᕐᓂᑦ ᑐᒃᓯᕋᐅᑕᐅᓯᒪᔪᖅ ᓄᑖᖅ ᐅᖃᐅᓯᓕᕆᓂᕐᒧᑦ ᐱᖁᔭᒃᓴᖅ 
ᐱᔾᔪᑎᒋᓪᓗᒍ ᐊᒻᒪ ᓄᑖᖅ ᐃᓄᐃᑦ ᐅᖃᐅᓯᕐᖓᐅᑎᖓᑦᑕ ᓴᐳᔾᔭᐅᔾᔪᑎᒃᓴᖓᓄᑦ ᐱᖁᔭᒃᓴᖅ ᐱᒋᐊᕐᓗᑎᒃ ᐅᒃᑑᕝᕙ   
18ᒥᒃ 22ᒧᑦ, 2007ᒥ. 
 
ᐱᖁᔭᒃᓴᖅ 6, ᐅᖃᐅᓯᓕᕆᓂᕐᒧᑦ ᐱᖁᔭᒃᓴᖅ ᐊᒻᒪ ᐱᖁᔭᒃᓴᖅ 7, ᐃᓄᐃᑦ ᐅᖃᐅᓯᕐᖓᐅᑎᖓᑦᑕ 
ᓴᐳᔾᔭᐅᔾᔪᑎᒃᓴᖓᓄᑦ ᐱᖁᔭᒃᓴᖅ, ᓯᕗᓪᓕᕐᒥᑦ ᑭᖑᓪᓕᕐᒥᓪᓗ ᐅᖃᓕᒫᕐᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᑏᑦ 
ᑲᑎᒪᔨᕐᔪᐊᖏᓐᓄᑦ ᔫᓂᐅᕋᑖᕐᑐᒥ ᐊᕐᕌᒍᑦᑎᓐᓂ.  ᐱᖁᔭᒃᓴᑦ ᑐᓂᔭᐅᓚᐅᕐᑎᓪᓗᒋᑦ ᑲᑎᒪᔨᐊᓛᓄᑦ, 
ᑐᓐᖓᓱᒃᑎᑦᓯᓕᓚᐅᕐᓯᒪᔪᑦ ᑭᒃᑯᑐᐃᓐᓇᕐᓂᑦ ᓄᓇᕗᒻᒥᒃ ᐊᒻᒪ ᐅᖃᐅᓯᓕᕆᓂᕐᒥᑦ ᐱᓕᕆᐊᖃᕐᐸᒃᑐᓂᒃ ᑐᓴᕈᒪᓪᓗᑎᒃ.    
 
ᑲᑎᒪᔨᐊᓛᑦ ᐃᑦᓯᕙᐅᑕᖓᑦ ᓯᑏᕝ ᒪᑉᓴᓛᖅ ᐅᖃᓚᐅᕐᖓᑦ, "ᖃᑦᓯᑲᓪᓚᓐᓂᒃ ᑎᑎᕋᕐᕕᐅᓚᐅᕋᑦᑕ ᑲᑐᔾᔨᖃᑎᒌᓂᒃ 
ᐊᔾᔨᒌᖏᑦᑐᓂᒃ ᖃᓄᖅ ᐃᓱᒪᒻᒪᖔᑕ ᐱᖁᔭᒃᓴᐅᑉ ᐱᒻᒪᕆᐊᓘᔫᑉ ᒥᒃᓵᓄᑦ.  ᑲᑎᒪᔨᐊᓛᖑᖃᑕᐅᔪᑦ ᓂᕆᐅᑦᓯᐊᕐᐳᑦ 
ᑐᓴᕐᓂᐊᕆᐊᒃᓴᖅ ᑕᑯᓐᓇᓘᑎᑦᓯᐊᒻᒪᕆᓪᓗᑎᒃ ᐅᖃᓕᒪᔭᕐᑐᕈᒪᔪᑦ ᖃᓄᖅ ᐃᓱᒪᖃᕐᒪᖔᑕ."    
 
ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᑦ ᑲᑎᒪᔨᐊᓛᑦ ᓵᖓᓄᐊᕈᒪᓐᓂᕐᐸᑕ ᐅᖃᓕᒪᔭᕐᑐᕐᓗᑎᒃ ᑎᑎᕋᓚᐅᕐᓂᖏᒃᑯᑎᒃ 
ᖃᐅᔨᒃᑲᐃᔪᓐᓇᕐᑐᑦ ᑎᑎᕋᕐᑎᐅᑉ ᐊᓪᓚᕝᕕᖓᓐᓄᑦ ᐅᒃᑑᕝᕙ 10, 2007ᖑᓚᐅᓐᖏᓂᖓᓂ. ᑲᑎᒪᔨᐊᓛᑦ ᑭᓯᐊᓂ 
ᐅᖃᕈᓐᓇᓐᖏᑦᑐᑦ ᐃᓘᓐᓇᑎᑦ ᐅᖃᓕᒪᔭᕐᑐᕈᒪᔪᑦ ᓂᓪᓕᕈᓐᓇᕐᑐᐃᓐᓇᐅᓂᐊᕐᒪᖔᑕ ᑲᑎᒪᔨᐊᓛᓄᑦ.     
 
ᓈᓚᒋᐊᕐᓂᐊᕐᑐᑦ ᐱᒋᐊᕐᓗᑎᒃ 1:30ᐸᑦ ᐅᓪᓗᒃᑯᑦ ᒪᓕᒐᓕᐅᕐᑏᑦ ᑲᑎᒪᔨᕐᔪᐊᖏᑦᑕ ᑲᑎᒪᕕᖓᓐᓂ ᐅᒃᑑᕝᕙ  18, 
2007ᖑᓕᕐᐸᑦ. ᒪᑐᐃᖓᓛᕐᑐᑦ ᑭᒃᑯᑐᐃᓐᓇᕐᓄᑦ ᓈᓚᒋᐊᕈᒪᔪᓄᑦ ᐊᒻᒪ ᓴᖅᑭᔮᓛᕐᑐᑦ ᐃᖃᓗᓐᓂ ᑕᓚᕖᓴᒃᑯᑦ 
ᓴᖅᑭᔮᕐᕕᖓᒍᑦ 33ᑯᑦ, ᐊᒻᒪᓗᒃᑕᐅᖅ 94.9 FM ᓈᓚᐅᑎᖓᒍᑦ ᐊᒻᒪ 93.7 FM ᓈᓚᐅᑎᖓᒍᑦ.  
ᓇᓗᓇᐃᔭᕐᓯᒪᑦᓯᐊᕐᑐᓂᒃ ᐅᓂᒃᑳᖑᓂᐊᕐᑐᓂᒃ ᓴᖅᑮᔪᖃᓛᕐᑐᖅ ᒫᓐᓇᒫᒃᑯᑦ ᓯᕗᓂᑦᓯᐊᑎᓐᓂ.    
 
ᐱᖁᔭᒃᓴᖅ 6 ᐊᒻᒪ 7 ᐊᔾᔨᖏᓐᓂᒃ ᐊᑐᐃᓐᓇᕐᑕᖃᕐᑐᖅ ᒪᓕᒐᓕᐅᕐᑏᑦ ᑲᑎᒪᔨᕐᔪᐊᖏᑦᑕ ᑐᑭᓯᒋᐊᕐᕕᖓᓐᓂᒃ 
ᖃᕆᓴᐅᔭᒃᑯᑦ ᐅᕙᓐᖓᑦ ᐱᔭᒃᓴᐅᓪᓗᑎᒃ http://www.assembly.nu.ca. 

ᑐᑭᓯᒋᐊᒃᑲᓐᓂᕈᒪᒍᑦᓯ ᖃᐅᔨᒋᐊᕐᕕᐅᔪᓐᓇᕐᑐᑦ: 
ᔮᓐ ᑯᐊᒃ ᐅᕝᕙᓘᓐᓃᑦ ᓈᓐᓯ ᑐᐱᖅ 
ᒪᓕᒐᓕᐅᕐᑏᑦ ᑲᑎᒪᔨᕐᔪᐊᖏᑦᑕ ᑎᑎᕋᕐᕕᖓᑕ ᐊᓪᓚᕝᕕᖓᓄᑦ 
ᐅᖄᓚᐅᑖ: (867) 975-5100 

http://www.assembly.nu.ca/

